
OLIMPIADA NAȚIONALĂ DE LIMBA RROMANI 
 

ETAPA JUDEȚEANĂ 
 

Anul şcolar 2023-2024 
 

23 marite 2024 

ANUL VII DE STUDIU - LICEU 
 

 Toate subiectele sunt obligatorii.  

 Se acordă 10 puncte din oficiu. 

 Timpul de lucru efectiv este de 3 ore. 
 
O JEKHTO SUBIJÈKTO 32 pùnkturǎ 

DEL PES O TÈKSTO 

 Sasas jekhvar duj rroma, save kerenas butǐ khethanes k-o jekh xulajesqi avlin but patǐvale 

sasas. 

 Kadala duj rroma sasas but laćhe amala thaj and-o jekh dǐves e kurkesqo, avindoj lenqo 

dives vesto, telǎrde and-o veś te kiden xuxurra. Von bućhonas Kòstja thaj Ʒìkulo. Arakhle von but 

xuxurra. O Kòstja ćhudǎ o gad opral pesθe, phandǎ e baja thaj pherdǎ les xuxurra. 

 Kana boldile, astarde palal jekhe phurǎ, savǎ sas lan and-o dumo jekh angali śukimata. 

Dine děs laćho thaj pućhen lan. 

 - Dej!e, e xuxurra si laćhe xamasqe? 

 - Laćhe, dej!e. Phenel i phuri, dikhindoj lenθe. 

 - Tha’ maśkar lenθe si vi kolenθar save keren nasul? 

 - Me ʒanav, dej!e, avena. 

 Äl duj rroma resle k-o kher e thagaresqo thaj, ʒandoj and-e lenqi livni, o Kostea phenel: 

 - Ʒikule!a, phral!a, te kerav tuqe nìśte xuxurra sar kerel len tiri dej! 

 Thaj palal, uźǎrdǎ len, thovdǎ äl xuxurra, kerdǎ xamos, ćhutǎ les p-i sinia thaj astardilo te 

ćhinel o manro. Maśkar o vaxt, o Ʒìkulo - sar sasas mulo bokhaθar - lilǎ duj var, trin var andar e 

xuxurra thaj xutlo ka-o nakh e Kostjasqo, kaj andǎsas paj e xaningaθar ka-i sinia. 

 O Kòstja, patǎvindoj kä o Ʒìkulo dilajlo, boldilo p-o jekh punro thaj naślo e xulajesθe, 

savesqe phendǎ sa so me phendem ʒi akana. O xulaj, o raj, gelo te dikhel so si e Ʒikuloça, savo 

sasas anzardo and-o sovthan thaj e putarde jakhença. Daravdo, o xulaj pućhel les: 

 - Ʒikule!a, san nasvalo? Thaj o Ʒìkulo ći amboldel. O xulaj paśol maj but thaj maj pućhel 

jekhvar: 

 - Ʒìkule!a, so kerdǎn, manuśa, si tuqe nasul? 

Thaj o Ʒìkulo, and-o than te amboldel lesqe, astardǒl te baśol thaj xutlo te xal o nakh e xulajesqo. 

 - Te na xas murro nakh, si te dav tut sa so manges tu. Daraθar, te na xal lesqo nakh, 

phenel ke del lesqe so mangel vov, ma na te kerel lesqe jekh nasulimos. 

 Aśunidoj kadala lava, o Ʒìkulo maj baślǎs duj var, thaj manglǎs e xulajesqe deś love 

sovnakutne. O xulaj dǎs les thaj o Ʒìkulo maj baślǎ jekh var thaj phendǎ kä maj kamelas vi deś 

veste dǐvesa. 

 - Kazom kames tu, Ʒìkule!a, nùmaj beś lokhores! 

 O rrom phendǎs e xulajesqe te beśel tele thaj te na vazdel pes kothar, tha’ palal kodoja 

anklisto ćoral thaj gelosas. 

 Kana maladilo e Kostjaça, palal but vaxt, kadava - traśajlo - patǎjlǎs kä o Ʒìkulo kamel te 

xal lesqo nakh. O Ʒìkulo phenel lesqe: 

 - Na traśa, manuś!a, kä na-i te kerav tuqe khanć kodolesqe, kä me ći sem thaj nìći na 

semas dilo. Atunć, kana zumavdem andar e xuxurra, faline man kadjal laćhe thaj, avindoj bokhalo, 

godǐsardem vi man kä ći aresen amenqe. Thaj baśilem vi me, pherasesθe, thaj kana dikhlem kä vi 

tu, vi o xulaj patǎn man, phendem manqe: „Sosθar te na kerav manqe jekh lovorro?”. Xatǎrindoj, o 

Kòstja asajlo thaj lośajlo but. 

 (E xuxurra – palal o Nicolae Pandelicǎ) 

 

O jekhto subijèkto                (32 pùnkturǎ) 

1. Xramosaren savo si o tìtulo, o autòro thaj e personàźurǎ e dine literarone operaqe!  

            6 pùnkturǎ 

2. Arakhen e sinonìmurǎ vaś e alava: traśajlo, thagar, phenel, amboldel, godǐ!   

           5 pùnkturǎ 

3. Roden thaj xramosaren andar o dino tèksto panʒ  navnǎ/ substantìvurǎ thaj phenen lenqo 

kèzo!          5 pùnkturǎ  

4. Roden thaj xramosaren andar o dino tèksto trin paśkernavnǎ/ advèrburǎ thaj keren lença 

propozìcie!           3 pùnkturǎ 

5. Roden thaj xramosaren andar o dino tèksto śtar kernavnǎ/ vèrburǎ. Xramosaren k-e savo 

mòdo thaj vaxt si von!        4 pùnkturǎ 

6. Roden thaj xramosaren andar o dino tèksto panз ʒenutne sarnavnǎ/ pronòmbrurǎ. Sikaven 

and-e savo kèzo si von!        5 pùnkturǎ 

7. Keren po jekh propozìcia e vortogramença: k-o, p-i.    4 pùnkturǎ 

 

O dujto subijèkto                (58 pùnkturǎ) 

1. Ambolden gaʒikanes e anglutne 16 rèndurǎ andar tèksto dino maj opre! 16 pùnkturǎ 

 

2. Nakhaven i sintàgma „i laćhi amalin” ka-e savorre siklile kèzură!   12 pùnkturǎ 

 

3. Nakhaven i kernavni/ o vèrbo „pućhel” ka-e savorre ʒenutne mòdurǎ.   10 pùnkturǎ 

 

4. Ambolden and-i rromani ćhib!       12 pùnkturǎ 

a) Sunt bucuros că am ajuns până la faza județeană a acestei olimpiade. Cred că voi fi unul 

dintre elevii care vor fi premiați. 

b) Am cunoscut băieți și fete, din tot județul, care studiază limba rromani și istoria și tradițiile 

rromilor. 

c) Am crescut cu poveştile bunicilor mei în limba noastrǎ maternǎ și cu sfaturile părinților mei. 

d) Aici, la Olimpiada județeană de limba Rromani, îmi voi face mulți prieteni. 

5. Keren jekh xramosaripen, and-e 10-15 rèndurǎ, palal i tèma: „Sosθar si importànto te avas 

pakivale manuśa?”.         8 pùnkturǎ 


